
                                                                                                                                                                                        
 

REPUBLIKA E SHQIPËRISË 

KËSHILLI BASHKIAK TIRANË 

 

V E N D I M 

 

Nr.131 dt.30.07.1999 

 

PER 

MIRATIMIN E KRITEREVE PER QYTETARET QE DO TE 

PERFITOJNE NGA KREDIA GREKE PER STREHIM 

 

                                                              

 Këshilli Bashkiak i Qytetit të Tiranës, i mbledhur me dt.30.07.1999,  pasi mori në 

shqyrtim Relacionin e Drejtorisë së Punëve Publike dhe Shërbimeve (Drejtorisë 

së Ndërtim Strehimit) bazuar në zbatim të V.K.M. Nr.585, dt.11.12.1997 “Për 

evidentimin e familjeve që kanë humbur banesat nga rënia e skemave 

piramidale”, të Këshillit Bashkiak të Tiranës Nr.17, dt.16.02.1998, të V.K.M. 

Nr.321, dt.05.07.1999 “Për miratimin e shpërndarjes së fondeve sipas rretheve, 

procedurat e miratimit të familjeve që përfitojnë dhe kushtet e dhënies së kredisë, 

në kuadrin e kredisë greke për strehim”, të shkresës së Entit Kombëtar të 

Banesave Nr.1283 Prot. Dt.21.07.1999, të ligjit Nr.7572, dt.10.06.1992 “Për 

organizimin dhe funksionimin e Pushtetit Lokal” 

 

 

 

                                               VENDOSI 

   

 

1. Të miratojë kriteret për klasifikimin e qytetarëve që do të përfitojnë nga 

kredia greke për strehim : 

 

1.Të trajtohen me të njëjtën strukturë apartamenti si ajo që kanë humbur si 

rezultata i shitjes së banesës dhe depozitimit të këtyre lekëve në firmat 

piramidale. 

2.Prioritet të kenë ato familje që kontratën e huadhënies me firmën 

piramidale e kanë në emër të bashkëpronarëve të banesës së shitur (kjo 

sipas kontratës së shitjes). 

3.Për të njëjtën strukturë të ketë përparësi numri i anëtarëve të familjes. 

(sipas çertifikatës familjare në ditën e shitjes së banesës) 

4.Për strukturë të njëjtë dhe numër të njëjtë anëtarësh në familje prioritet 

të ketë mosha më e madhe e familjarëve (sipas çertifikatës në dt. e shitjes 

së banesës) 

5.Ato familje që kanë humbur tërësisht lekët e shitjes së banesës. 

6.Ato familje që kanë humbur pjesërisht lekët e shitjes së banesës. 



7.Rastet kur lekët janë depozituar nga persona të tjerë (jo bashkëpronarë). 

8.Për hartimin e listave përfundimtare bazë do të jetë plotësimi i 

dokumentacionit ligjor sipas V.K.M. Nr.321, dt.05.07.1999, sipas V.K.M. 

Nr.585, dt.01.12.1999. Deri në afatin kohor të caktuar n.q.s struktura 1+1 

nuk plotësohet atëherë do të plotësohet me një strukturë tjetër ekuivalente 

me të d.m.th 2 (1+1) = 1 (3+1). 

9.Afati përfundimtar i pranimit të dokumentave shtesë të jetë 

dt.04.08.1999. 

10.Në listat që do të dërgohen pranë pushtetit Lokal në rastet kur banesa e 

shitur ka pasur disa bashkëpronarë dhe vetëm një ose disa prej tyre kanë 

plotësuar dokumentacionin përkatës atëherë do të shënohen dhe emrat për 

bashkëpronarët e tjerë sëbashku me sqarimet e nevojshme.  

 

2. Ngarkohet Drejtoria e Punëve Publike dhe Shërbimeve 

    (Drejtoria e Ndërtim Strehimit) për zbatimin e këtij vendimi dhe 

     dorëzimin e listës së miratuar brenda dt.10.08.1999 pranë 

     Ministrisë së Pushtetit Lokal. 

 

3.  Ky vendim hyn në fuqi menjëherë.  

 

 

 

 

                                                                                 

                                                                                             

                                                                                            KRYETARI 

 

                                                                                        ORHAN SAKIQI 


